
APRE REDIKSYON NAN SÈVIS AMTRAK POU EMPIRE A, GOUVÈNÈ HOCHUL 
MANDE STRATEJI REEVALYASYON PLAN KONSTRIKSYON YO POU MINIMIZE 

ENPAK SOU PASAJE YO  
  

Gouvènè a ankouraje Amtrak pou konsidere metòd 'Reparasyon sou Plas' sou 
pwojè tinèl East River a  

  
Chèche restorasyon kapasite siplemantè yo te pwomèt Kavalye Sèvis Empire a  

  
Kopi lèt la disponib isit la  

  
  
Gouvènè Kathy Hochul te mande Amtrak pou reevalye plan li pou fèmti konplè Tinèl 
East River a pandan l ap fè dènye pwojè reyabilitasyon li a epi konsidere chanje an yon 
metòd 'reparasyon sou plas' pito — ak konstriksyon k ap fèt pandan lannwit ak wikenn 
— pou kenbe orè tren nòmal yo. Anons Gouvènè a vini apre nouvèl ke Amtrak prevwa 
retade fèmti tinèl la tanporèman pandan l ap kenbe rediksyon sèvis ki afekte pasaje 
Sèvis Empire a nan fason ki pa pwopösyonèl. Nan yon lèt bay Amtrak, Gouvènè Hochul 
te ankouraje konpayi an pou re-egzamine plan li yo epi pran mezi inovan pou diminye 
risk enpak sou pasaje yo.  
  
"Pandan m ap kontinye sipòte efò pou reyabilite Tinèl East River yo, desizyon pou 
kenbe diminisyon nan sèvis yo nan dènye reta sa — epi fè yon retou an aryè nan 
angajman anvè piblik la pou ogmante kapasite pandan fèmti a — montre yon mepri pou 
pasaje Sèvis Empire yo," Gouvènè Hochul te deklare. "Nou di ase. Lè a depase pou 
Amtrak mete pasaje li yo an premye, jete yon koudèy sou plan konstriksyon li yo epi 
asire aksè nan tren ki fyab nan tout koridò kle sa."  
  
Se Depatman Transpò Eta Nouyòk (New York State Department of Transportation, 
NYSDOT) ki sipòte Sèvis Empire a epi ki te pote plis pase de milyon pasaje nan Ane 
Fiskal 2024 la, ki bat rekò pasaje ak revni. Ane pase, Amtrak te anonse desizyon pou 
diminye sèvis la pa de ale retou chak jou ant Albany ak Vil Nouyòk epi mete anplas plis 
modifikasyon nan operasyon nan liy Maple Leaf ak Adirondack yo pandan l ap fè yon 
reyabilitasyon nan Tinèl East River (ERT) yo ki te inonde pandan Gwo Siklòn Sandy a 
an 2012.  

Gouvènè Hochul te eksprime soutyen pou pwojè a ak objektif li pou abòde yon 
reparasyn aryere nan Koridò Nodès la, men li te trè klè nan opozisyon li pou plan ki te 
lakoz tren Sèvis Empire yo resevwa yon pataj enpak ki pa pwopòsyonal ak orè yo. 
Opozisyon sa te mennen nan yon akò ant Amtrak ak NYSDOT pou restorasyon apeprè 
tout tren ki te sispann tanporèman yo anvan fèmti tinèl la. Yon pati nan akò sa te enkli 
yon angajman pou ajoute wagon touris siplemantè pou lòt Sèvis Empire yo pou diminye 
risk entèripsyon yo pi plis pou pasaje yo. Amtrak te mete an dout angajman sa apre pou 
redistribye materyèl woulan pandan y ap retire wagon pasaje flòt Horizon nan sèvis pou 
abòde pwoblèm kowozyon yo. Gouvènè Hochul te eksprime enkyetid tou sou risk 
enpòtan nan sèvis Long Island Rail Road la poze pou yon fèmti total rete anplas.  
  
Avèk Amtrak ki pral gen nouvo lidè nan pa lontan, Eta Nouyòk kwè kounye se moman 
pou yo re-egzamine fèmti ERT yo prevwa a. Gen anpil entèvansyon lokal ak 
entènasyonal anvan ak metòd 'reparasyon sou plas'la, ki ta ka pèmèt pou yo kenbe 
deplasman lajounen ki egziste yo pandan y ap diminye risk entèripsyon gwo sèvis yo an 
menm tan.  
  
Komisè Depatman Transpò Eta Nouyòk la, Marie Therese Dominguez te deklare, 
"Avèk arive sezon vwayaj prentan ak ete yo, li enperatif ke Nouyòkè yo gen sèvis 
transpò pasaje ki pratik epi fyab pou ede yo ale kote yo vle ak kote yo bezwen ale. 
Mwen rejwenn Gouvènè Hochul pou ankouraje Amtrak mete pasaje yo an premye epi 
repanse diminisyon sèvis yo prevwa a, ki afekte pasaje Sèvis Empire a nan fason ki 
enjis. Reyabilitasyon Tinèl East River yo se yon pwojè ki nesesè epi enpòtan, e nou vle 
kontinye travay ak Amtrak pou jwenn yon fason pou fè travay sa san li pa enflije chaj ki 
pa nesesè sou Nouyòkè yo."  

